
დანართი №5
მოდული
	1. ზოგადი ინფორმაცია
	

	სახელწოდება:                                     
	ესთეტიკა  

	მოდულზე დაშვების წინაპირობა:       
	საბაზო განათლება

	მოდულის მიზნები:

მოდულის აღწერა:
მოდული ეფუძნება ზოგადი განათლების ეროვნულ მიზნებს და მთელი სიცოცხლის მანძილზე სწავლის კომპეტენციებს; შეესაბამება ეროვნული სასწავლო გეგმის ვიზუალური ხელოვნებისა და მუსიკის საშუალო საფეხურის სტანდარტებს. 
	
მოდულის სწავლა-სწავლების მიზანია:

· მსოფლიო კულტურის კონტექსტში საკუთარი ქვეყნის კულტურის შესწავლით ზოგადსაკაცობრიო ღირებულებებთან ზიარება, ეროვნული იდენტობის ჩამოყალიბების ხელშეწყობა; 
· საკუთარი ქვეყნის კულტურული მემკვიდრეობის გაცნობა და მის დაცვაზე პასუხისმგებლობის გაცნობიერება; 
· სხვადასხვა ეპოქის და კულტურის ხელოვნებასთან ზიარებით შემწყნარებლობასა და თანადგომაზე დაფუძნებული მოქალაქეობრივი პოზიციის ჩამოყალიბება; 
· საკუთარი იდეების გამოხატვა ხელოვნების საშუალებით; 
· სამყაროს მრავალფეროვნებისა და საკუთარი თავის მის განუყოფელ ნაწილად აღქმა, სამყაროსადმი საკუთარი დამოკიდებულების ჩამოყალიბება, თვითგამოხატვა და კომუნიკაცია ხელოვნების საშუალებით; 
· ხელოვნებასა და სხვა სფეროებში მიღებული ცოდნის ერთმანეთთან და საკუთარ გამოცდილებასთან დაკავშირება, განზოგადება და შემოქმედებითად გამოყენება დროის გამოწვევების შესაბამისად; 
· ხელოვნების შესწავლის გზით ყოველდღიურ ცხოვრებაში პრობლემის შემოქმედებითად გადაჭრის უნარის გამომუშავება, ინოვაციური იდეების ფორმირება; 
· ხელოვნებისადმი ინტერესის და მასთან მუდმივად ზიარების სურვილის გაღვივება.  




2. სტანდარტული ჩანაწერები

	სწავლის შედეგი
პროფესიულ სტუდენტს შეუძლია:
	შესრულების კრიტერიუმები
	კომპეტენციის პარამეტრების ფარგლები
	შეფასება

	(1)დასახული ამოცანის შესაბამისად განსაზღვროს იდეა, შეარჩიოს შემოქმედებითი პროდუქტის ფორმა, მიზნობრივად და შემოქმედებითად გამოიყენოს საკუთარი ცოდნა (ხელოვნების ენა, მასალა, ტექნიკა, დარგი, ჟანრი, კონკრეტული ხელოვნების ნიმუშის, სხვადასხვა ეპოქის, კულტურის, მიმდინარეობის, სტილის ხელოვნების ანალიზი, მუსიკის გამომსახველობითი ხერხები და საშუალებები და სხვა) საზოგადოების თუ პირად ცხოვრებაში ხელოვნების/მუსიკის მნიშვნელობის წარმოსაჩენად


	სამიზნე ცნება "იდეა და სახვითი ენა"  - სტუდენტმა უნდა გააცნობიეროს, რომ ხელოვნება იდეების, შთაბეჭდილებების, ემოციების, განწყობილების გადმოცემის საშუალებაა. მას საკუთარი უნივერსალური სახვითი  ენა (სახვითი საშუალებები და ხერხები) აქვს, რომელსაც ვიყენებთ ნამუშევრის შექმნისას სხვადასხვა მხატვრული ამოცანის გადასაჭრელად, ასევე, ხელოვნების ნიმუშების ანალიზის, ინტერპრეტაციის და შეფასებისას.
სტუდენტმა უნდა შეძლოს:
· შემოქმედებითი ამოცანის გადასაჭრელად შეარჩიოს და გამოიყენოს შესაბამისი სახვითი საშუალებები და ხერხები. 
სამიზნე ცნება "ტექნიკა და ტექნოლოგიები" - სტუდენტმა უნდა გააცნობიეროს, რომ: ხელოვნების ნიმუშები, როგორც ტრადიციული, ასევე თანამედროვე ტექნიკის, ტექნოლოგიების და მათთან დაკავშირებული მასალების გამოყენებით შეიძლება შეიქმნას. ავტორი მათ  შემოქმედებითი ამოცანის შესაბამისად ირჩევს. ტექნიკა, ტექნოლოგიები, მასალები კაცობრიობის განვითარებასთან ერთად ჩნდებოდა, ვითარდებოდა და იცვლებოდა.
სტუდენტმა უნდა შეძლოს:
· შემოქმედებითი ამოცანის გადასაჭრელად შეარჩიოს და გამოიყენოს შესაბამისი მასალა, ტექნიკა, ტექნოლოგიები. 
სამიზნე ცნება "შინაარსი,  ფორმა  და დანიშნულება" -  სტუდენტმა უნდა გააცნობიეროს, რომ ხელოვნების ნიმუშებს სხვადასხვა დანიშნულება, ფორმა და შინაარსი აქვს. ხელოვნების ნიმუშები დანიშნულების, გამოყენებული მასალის, ტექნიკის და სახვითი საშუალებების მიხედვით რამდენიმე დარგად იყოფა: არქიტექტურა, ფერწერა, გრაფიკა, ქანდაკება, დეკორატიულ-გამოყენებითი ხელოვნება და სხვ. ზოგიერთი დარგის (ფერწერა, გრაფიკა, ქანდაკება) ნამუშევარი მასში  გადმოცემული შინაარსის მიხედვით შეიძლება ჟანრებად დაიყოს (ნატურმორტი, პეიზაჟი, პორტრეტი, ყოფითი და სხვ.). თანამედროვე სამყაროში  მიმდინარე პროცესებს უკავშირდება ხელოვნების ახალი ფორმების გაჩენა (პერფორმანსი, აქცია, ჰეფენინგი, ობიექტი, ინსტალაცია, ციფრული (დიგიტალური) ხელოვნება, ლენდარტი და სხვ.). იდეები და მათი გამოხატვის საშუალებები მრავალფეროვანი, უჩვეულო და უსაზღვროა. 
სტუდენტმა უნდა შეძლოს:
· შემოქმედებითი პროდუქტის იდეის და მხატვრული ამოცანის შესაბამისად შეარჩიოს მისი დანიშნულება, ფორმა და შინაარსი.
სამიზნე ცნება "სხვადასხვა  ეპოქის, ქვეყნის, კულტურის, მიმდინარეობის, სტილის ხელოვნება"  -  სტუდენტმა უნდა გააცნობიეროს, რომ ქართულ ხელოვნებას, ისევე, როგორც ნებისმიერი სხვა კულტურის, ეპოქის, მიმდინარეობის, სტილის ხელოვნებას აქვს თავისი მახასიათებლები, მხატვრული ნიშნები რომელსაც სხვადასხვა ფაქტორი განაპირობებს. ხელოვნებაში მიმდინარე ცვლილებები (ხელოვნების დანიშნულება, მისდამი დამოკიდებულება, სახვითი საშუალებები, ხერხები, ტექნიკა, მასალა, დარგები, ფორმები და სხვ.) პირდაპირ კავშირშია კაცობრიობის ისტორიაში მიმდინარე ცვლილებებთან (ეპოქალური კონტექსტი, მსოფლმხედველობა, ტექნიკური პროგრესი, გლობალიზაცია და სხვ.). სხვადასხვა ეპოქისა და კულტურის ხელოვნების ფორმირებაში დიდ როლს ასრულებს მათი ურთიერთგავლენა. ხელოვნების საშუალებით სხვადასხვა ეპოქისა და კულტურის შესახებ ბევრი რამის გაგება შეიძლება.  
სტუდენტმა უნდა შეძლოს:
· შემოქმედებითი ამოცანის გადასაჭრელად შეარჩიოს და გამოიყენოს კონკრეტული/ სხვადასხვა  ეპოქის, ქვეყნის, კულტურის, მიმდინარეობის, სტილის შესაბამისი სახვითი ენა;
· სხვადასხვა ეპოქის, კულტურის ხელოვნების განსხვავებულ კონტექსტში გააზრება და კაცობრიობის განვითარებასა და სამყაროში მიმდინარე პროცესებთან დაკავშირება.
	












თემატური ბლოკი: 
ხელოვნება ჩვენს ცხოვრებაში


	






პრაქტიკული
დავალება


	
	სამიზნე ცნება "მუსიკალური შინაარსი" - სტუდენტმა უნდა გააცნობიეროს, რომ მუსიკალურ შინაარსს  წარმოადგენს ესთეტიკური გრძნობები და  განცდები, რომელიც გარესამყაროსგან  მიღებული შთაბეჭდილებებით არის ნაკარნახევი.  არსებითია ის, თუ რა მხატვრულ სახეებს დაუკავშირებს მათ თავად მსმენელი.  მუსიკის შინაარსი,  გამომსახველობითი ხერხების და  მისგან  გამოწვეული  მსმენელის ემოციების თუ ასოციაციების  ერთობლიობით  ყალიბდება.   მუსიკალურ შინაარსს სამი  მიმართულებით განიხილავენ:   ემოციური, სახოვანი/ხატოვანი, და სიმბოლური. ამოკითხვაში გვეხმარება სტანდარტული (სანოტო დამწერლობა) და არასტანდარტული (პიქტოგრამა, მუსიკოგრამა) გრაფიკული გამოსახულებები.
სტუდენტმა უნდა შეძლოს:
· [bookmark: _Hlk167199202]მუსიკალური ნაწარმოების ანალიზის / კომპოზიციის შექმნის დროს მუსიკალური შინაარსის აქტუალურ  პრობლემებთან დაკავშირება, მასში ემოციების, სახოვან/ხატოვანი სახეების და სიმბოლიკის წარმოჩენა; 
სამიზნე ცნება "მუსიკის გამომსახველობითი ხერხები და საშუალებები"  - სტუდენტმა უნდა გააცნობიეროს, რომ  მუსიკალური ნაწარმოების შინაარსი იქმნება   მუსიკალური ენის ელემენტების (ბგერის, რიტმის, მელოდიის, ჰარმონიის),  ფორმის და ჟანრისა ერთობლიობით. თითოეულ მათგანს თავისი გამომსახველი ბუნება აქვს და მონაწილეობს რაიმე მოვლენის, მხატვრული სახის, ადამიანის ემოციური მდგომარეობის გადმოცემაში,  მუსიკით განწყობის შექმნაში.
სტუდენტმა უნდა შეძლოს:
· მუსიკალურ ნიმუშებში გამოყენებული    გამომსახველობითი ხერხების ( ბგერა, რიტმი, მელოდია, ჰარმონია, ფორმა, ჟანრი)  ანალიზი და მათი როლის წარმოჩენა    მხატვრული ჩანაფიქრის გააზრებისთვის;
სამიზნე ცნება "მუსიკალური ეპოქა" - სტუდენტმა უნდა გააცნობიეროს, რომ მუსიკალური  ეპოქები  მოიცავენ   დროის გარკვეულ  პერიოდებს,  რომელთა ფარგლებში  ყალიბდება  მუსიკალური ხელოვნების ახალი, თავისი დროის ამსახველი  მიმართულებები და მიმდინარეობები.  თითოეულ ამ პერიოდს აქვს თავისი უნიკალური თვისებები, თემატიკა, სტილი, მხატვრული ფორმები და ჟანრები,  გამომსახველობითი  ხერხები და შემოქმედებითი მიდგომები. მათი შესწავლა საშუალებას გვაძლევს გავიაზროთ  მუსიკალურ ხელოვნებაში მიმდინარე ცვლილებები, უკეთ გავიგოთ  მუსიკალური ნაწარმოებების მხატვრული იდეა და შინაარსი, გავეცნოთ მუსიკალური გამომსახველობის  უსაზღვრო  მრავალფეროვნებას,  ჩავწვდეთ სხვადასხვა ეპოქისა და კულტურის თავისებურებებს.
სტუდენტმა უნდა შეძლოს:
· მუსიკაში ეპოქისთვის დამახასიათებელი ესთეტიური პრიორიტეტების  როლის გაანალიზება  თემით განსაზღვრული საკითხების  კონტექსტში
	
	

	
დაზუსტებები მოდულის განხორციელებასთან დაკავშირებით 

	მოდულის „ესთეტიკა“ ფარგლებში პროფესიულმა სტუდენტმა უნდა განახორციელოს ორი პროექტი. თითოეული პროექტი ხელს უწყობს ,,ესთეტიკის“ მოდულის სწავლის შედეგის მიღწევას. 
თემატური ბლოკი:  ხელოვნება ჩვენს ცხოვრებაში
სარეკომენდაციო თემები:

1. მრეწველობა და ხელოვნება
ხელოვნების როლი წარმოებაში და საწარმოო ძალების განვითარებაში. ხელოვნების როლი გაყიდვების ეფექტურობის ზრდის საკითხებში (ხელოვნების ზეგავლენა მომხმარებელზე, მაგალითად, ვიზუალური ხელოვნება და ბრენდინგი, აუდიობრენდინგი და სხვ.) და ა.შ.

2. ხელოვნება თავისუფალ დროს
ხელოვნების  როლი შრომისა და დასვენების კულტურაში სხვადასხვა ეპოქის/კულტურის /სტილის/მიმდინარეობის ხელოვნების ნიმუშების ინსპირაციის წყაროდ გამოყენება და მათი დაკავშირება სხვადასხვა პროფესიულ საქმიანობასთან;
საწარმოო პროცესში გარემოს, სათანადო ფსიქოლოგიური განწყობის შექმნა ხელოვნების საშუალებით (სამუშაო გარემოს დიზაინი, ფუნქციონალური მუსიკა და მუშაობის ეფექტიანობა) და ა.შ.;
როგორც პირადი ისე ჯგუფური დასვენებისთვის/დღესასწაულისთვის ესთეტიური გარემოს შექმნა (მუსიკა, ინტერიერის გაფორმება და სხვ.) გართობის ფორმების მრავალფეროვნება და შემოქმედება.

3. ტურიზმი და ხელოვნება
ხელოვნება ტურიზმის სამსახურში;
რომელიმე შერჩეული კუთხის/რეგიონის კულტურული მემკვიდრეობის ძეგლის/ძეგლების (ხელოვნების ნიმუშების, გავრცელებული დარგების, დარგის ოსტატების და სხვ.); კვლევა და პოპულარიზაცია. მუსიკალური ტურიზმი (ეთნოგრაფიული ფესტივალები, წარმოდგენები, ტურისტებისთვის საინტერესო მუსიკალური ტურების ორგანიზება და ა.შ.).

4. თანამედროვე ტექნოლოგიები ხელოვნებაში  
 ნაწილი 1 - თანამედროვე ტექნოლოგიები მუსიკაში 
ხელოვნური ინტელექტი და მუსიკა (კომპიუტერული მუსიკა);
ვიდეოინსტალაცია და მუსიკა.
ნაწილი 2 - თანამედროვე ტექნოლოგიები სხვადასხვა პროფესიაში ხელოვნების ჭრილში
თანამედროვე ტექნოლოგიების გავლენა ხელოვნებაზე;
როგორ იყენებს ხელოვნება თანამედროვე ტექნოლოგიებს დასახული მიზნის მისაღწევად;
ხელოვნების ენის (ვიზუალური ხელოვნებისა და მუსიკის გამომსახველობითი საშუალებებისა და ხერხების) კავშირი თანამედროვე კომპიუტერულ ტექნოლოგიებთან და პროფესიებთან;
ახალი ტექნოლოგიები ხელოვნების პოპულარიზაციის სამსახურში;
თანამედროვე ტექნოლოგიების როლი სხვადასხვა პროფესიაში ხელოვნების ჭრილში.
პროექტი შეიძლება წარმოდგენილ იქნას სხვადასხვა სახით: კვლევის შედეგების პრეზენტაცია ან მოხსენება; ბუკლეტის, ვებგვერდის, ფლაერების, მაკეტის და სხვ. შექმნა შერჩეული ტექნიკის გამოყენებით; გამოფენა, ვიდეორგოლები, აუდიოპრეზენტაცია.
კავშირი დარგობრივ მოდულებთან: მოდულით გათვალისწინებული შედეგების მისაღწევად მიზანშეწონილია შესასწავლ პროფესიასთან დაკავშირებული პროექტების დამუშავება და შესაბამისი თემატიკის კვლევა. 
რეკომენდაციები სპეციალური საგანმანათლებლო საჭიროების (სსსმ) და შეზღუდული შესაძლებლობების მქონე (შშმ) პროფესიული სტუდენტების სწავლებისათვის 
საჭიროების შემთხვევაში, სპეციალური საგანმანათლებლო საჭიროების მქონე პროფესიული სტუდენტისთვის საგანმანათლებლო დაწესებულების მიერ მუშავდება ინდივიდუალური სასწავლო გეგმა, რომელიც ეფუძნება პროფესიულ საგანმანათლებლო პროგრამას/მოდულს და წარმოადგენს მის მოდიფიკაციას (მისაღწევი სწავლის შედეგების თვისებრივ ან რაოდენობრივ ცვლილებას) და/ან აკომოდაციას (სწავლებისა და შეფასების მიდგომებში ცვლილებას მისაღწევი სწავლის შედეგების ცვლილების გარეშე) და, შესაბამისად, აზუსტებს სპეციალური საგანმანათლებლო საჭიროების მქონე პროფესიული სტუდენტისთვის საჭირო  დამატებით საგანმანათლებლო მომსახურებას. 
ინდივიდუალური სასწავლო გეგმა გამოიყენება როგორც სახელმძღვანელო სპეციალური საგანმანათლებლო საჭიროების მქონე პროფესიული სტუდენტის საგანმანათლებლო პროცესის განხორციელებისთვის. ინდივიდუალური სასწავლო გეგმის ფარგლებში სპეციალური საგანმანათლებლო საჭიროების მქონე პროფესიული სტუდენტის მიმდინარე შეფასება ხორციელდება ინდივიდუალურად, განსაზღვრულ მისაღწევ სწავლის შედეგებთან, ხოლო საბოლოო შეფასება − საგანმანათლებლო პროგრამის/მოდულის მოთხოვნებთან მიმართებით.



3. დამხმარე ჩანაწერები

3.1. მოდულის განხორციელებისთვის საჭირო საათობრივი მოცულობა:
25 საკონტაქტო საათი

3.2. სასწავლო რესურსი	

